
GOUVÈNÈ CUOMO, MAJISTRA BLOOMBERG, SEKRETÈ HUD DONOVAN AK WELLS FARGO ANONSE 
FÈMTI SOU YON AFÈ $621,5 MILYON DOLA POU REPARE AK KONSÈVE CO-OP CITY KI NAN BRONX. 

 
State’s Largest Mitchell-Lama Development, Kay Pou 55.000 Sitwayen, Ap Rete Mwen Chè Pandan 35 

Lòt Ane 

 
Jodi a, Gouvènè Andrew M. Cuomo, Majistra Michael R. Bloomberg ak Sekretè Lojman ak Devlopman 
Iben, Secretary Shaun Donovan, te anonse finalizasyon yon prè $621,5 milyon dola pou devlopman Co-
op City nan Bronx. Gouvènman federal la, gouvènman Eta a ak gouvènman Vil la te anonse ajans yo chak 
te kolabore pou asire prè ipotekè Wells Fargo Bank, k ap refinanse dèt Co-op City ki la deja nan to enterè 
ki ba anpil. Dapre kondisyon prè a, Co-op-City, pi gwo apatman an ko-pwopriyete Mitchell-Lama ki te fèk 
louvri pou piblik la nan ane 1968, ap rete mwen chè pou sitwayen yo pou 35 lòt ane.  
 
Gouvènè Cuomo di konsa, “Si se te yon vrè vil yo te kreye, Co-op City ta douzyèm pi gwo vil nan eta nou 
an -- epi li ta difisil pou egzajere wòl enpòtan li te jwe pandan 40 ane nan kenbe pri lojman nan Eta New 
York ak nan Vil New York mwen chè. Mwen fyè epi mwen rekonesan poutèt tout nivo gouvènman an te 
kapab travay avèk efikasite ansanm pou jwenn yon prè ki pwoteje Nouyòkè ki touche revni mwayen ak ti 
revni ki rele Co-op City lakay yo.” 
 
Majistra Michael R. Bloomberg di konsa, “Lè nou kenbe Co-op- City nan bon pri ak dirab sa se yon gwo 
nouvèl non sèlman pou lokatè ki la yo, men tou pou anpil santèn sitwayen Bronx ki bezwen chwa lojman 
ki pa chè. Nou gen yon angajman alontèm pou konsève lojman ki pa chè pou jenerasyon sa a ak pou 
plizyè jenerasyon k ap vini – se rezon sa a ki fè nou fikse yon objektif enteresan pou finanse kreyasyon ak 
konsèvasyon 165.000 inite lojman ki pa chè nan fen ane 2014 la anba Plan New Housing Marketplace. 
Mèsi pou Gouvènè Cuomo ak Sekretè Cuomo ak Sekretè HUD Donovan pou patenarya yo sou pwojè 
enpòtan sa a.” 
 
Sekretè HUD Donovan di konsa, “Sa konsène konsèvasyon lojman ki pa chè pou pwochen jenerasyon 
fanmi k ap viv ak travay nan youn nan mache lokasyon ki pi chè nan peyi a. Lè nou travay nan tèt 
ansanm avèk Eta New York ak Vil New York, nou asire fanmi k ap travay yo jwenn yon kote ki bon ap 

mwen chè pou rele kay yo pandan n ap ede pwopriyetè lojman prive ki pa chè yo ekonomize gwo lajan 
yo kapab re-envesti nan pwopriyete yo.” 
 
Alan Wiener, Direktè Jeneral Wells Fargo Multifamily Capital, di konsa, “Wells Fargo se yon patnè ki fyè 
nan finansman, pou pwoteje ak kenbe Co-op City mwen chè pandan anpil pwochen deseni. Fè yon afè 
konsa pa t fasil, men tankou pifò devlopman ki baze nan kominote enpòtan jan Wells Fargo fè sa, rezilta 
yo bay anpil rekonpans. Akòz to enterè jodi a ki ba anpil, refinansman nou pou dèt ki la kounye a ap 
ekonomize Co-op City ak sitwayen li yo plis pase $150 milyon dola sou dire 14 ane ki rete pou prè ki 
genyen kounye a, epitou sa ap elimine risk refinansman si to enterè yo ta ogmante. Wells ta renmen yon 
fwa ankò di mèsi yon fwa ankò pou Gouvènè Cuomo, Majistra a ak Sekretè a poutèt yo fè prè enpòtan 
sa a vin posib.” 
 
Prè Wells Fargo fè ba RiverBay Corporation, ki kontwole Co-op City, se pi gwo prè ki asire anba pwogram 
HUD’s 223(f), ki pwoteje moun ki prete lajan yo kont pèt sou non-peman prè ipotekè nan pwopriyete 
lokasyon pou plizyè fanmi. Se premye fwa tou pwogram nan te aplike nan yon devlopman bilding an ko-
pwopriyete. Fon Asirans Prè Ipotekè Ajans Prè Ipotekè Eta New York (MIF/SONYMA, ki nan New York 
State Homes and Community Renewal, oswa HCR) ak Housing Development Corporation (HDC) Vil New 
York ap bay sipò kredi avèk $55 milyon dola ak pwoteksyon prè a pou $15 milyon dola, yo chak apa.  
 
Y ap itilize lajan prè a pou peye davans prè ipotekè Co-op City genyen kounye a, epi pou konplete pwojè 
kapital ki nan etap egzekisyon kounye a, epi pou premye fwa, l ap prevwa nouvo rezèv siplemantè pou 
satisfè bezwen kapital pidevan, epitou pou finanse antretyen k ap fèt san rete. 
 
Manm Komisyon HCR /Direktè Jeneral Darryl C. Towns, di konsa, “Sitwayen Co-op City k ap travay di, ki 
pa sèten pou sante fiskal ak sante fizik yo alontèm, te bezwen konnen si gouvènman yo t ap sipòte yo. 
Reyalizasyon jodi a ap asire sa a se dosye pou anpil ane k ap vini.” 
 
Prezidan HDC, Marc Jahr, di konsa, “Non sèlman nou ede fè li posib pou jwenn lajan an pou fè 
modènizasyon enpòtan nan Co-op City, men tou nou ede kolaboratè nou yo ekonomize plis pase $150 
milyon dola nan sèvis dèt sou pwochen dizan yo pou pèmèt yo finanse lòt pwojè modènizasyon lè yo vin 
nesesè. Sa a se yon avantaj ki bay rezilta imedyat, epi l ap kontinye bay avantaj alontèm. Mwen di mèsi 
pou bon jan patnè nou yo nan Co-op City, HCR, nan HUD ak nan Wells Fargo pou angajman yo pou 
resous lojman Vil New York sa a ki pa gen parèy.” 
 
Helen Atkins, Prezidan Komisyon RiverBay, di konsa, “Sa a se yon gwo jou istorik pou tout aksyonè yo, 
zanmi nou yo ak vwazen nou yo k ap viv isit la nan Co-op City. Gras ak Gouvènè a, Majistra a, Sekretè 
Donovan, Wells Fargo, manm Konsèy Direktè RiverBay ak ajan jesyon nou, nou redui to enterè prè 
ipotekè nou anpil. Nouvo prè sa a ap pèmèt RiverBay kontinye travay antretyen ak amelyorasyon kay 
nou pandan anpil ane pidevan, estabilize finans nou epi garanti lojman ki pa chè pou plizyè jenerasyon k 
ap vini.” 

Co-op City chita nan seksyon Baychester Bronx. Li bati sou yon sipèfisi 330 ak tè toutolon espas lwès 
Rivyè Hutchinson. Anplis 35 estrikti rezidansyèl, espas la gen ladan twa (3) sant komèsyal, yon pak 
edikasyonèl sou 25 ak tè, uit (8) garaj estasyònman, twa (3) lekòl primè, de (2) lekòl pre-segondè, yon 
lekòl segondè, yon estasyon metewolojik, 14 jimnazyòm, de (2) pisin, 12 legliz, sis (6) lekòl matènèl, ak 
sant gadri, kat (4) teren baskètbòl, senk (5) teren bezbòl, plizyè restoran, ak yon izin enèji.  
 
Se Senatè MacNeil Mitchell ak Manm Asanble Alfred Lama ki te pwopoze Pwogram Lojman Mitchell-
Lama Eta New York, epi Gouvènè William Averell Harriman te siyen pwopozisyon an pou fè li vin lwa nan 
ane 1955. Anba Lwa Finans Lojman Prive eta a, pwogram nan te prevwa kreyasyon lojman ki pa chè, 
alafwa nan lokasyon ak kay yo posede an ko-pwopriyete, pou moun ki touche revni modere. Devlopè yo 
te resevwa rabè nan taks ak prè ipotekè ki gen ti to enterè, epi ki jwenn sibvansyon gouvènman federal, 
gouvènman eta a, oswa gouvènman Vil New York. Antou, 269 devlopman lojman ki gen 105.000 inite te 
devlope avèk èd Eta a anba Pwogram Mitchell-Lama. 
 
Modènizasyon Kay ak Kominote (HCR) Eta New York gen ladan tout gwo ajans modènizasyon lojman 
 ak kominote, tankou State of New York Mortgage Agency, Affordable Housing Corporation, Division  
of Housing and Community Renewal, Housing Finance Agency, Housing Trust Fund Corporation, ak  
anpil lòt. 
 
Depi ane 2003, lè yo te lanse nouvo Plan Housing Marketplace, NYC Housing Development Corporation 
(HDC) te jwenn plis pase $6,7 milya dola nan finansman, epi li te kontribiye anplis $1 milya dola nan 
sibvansyon nan rezèv sosyete pou kreyasyon oswa konsèvasyon plis pase 60.000 inite lojman ki pa chè 
nan devlopman lojman yo posede an prive ak nan devlopman lojman ki pa chè pou plizyè fanmi. 

